
				এই পাতাটির মুদ্রণ সংশোধন করা প্রয়োজন। 
প্রসাদ-ভক্ষণে । Soa
জয়দেব অধিকতর আগ্রহাম্বিত হইয়া কহিলেন,-"কেন ? পুনঃপুনঃ এ কথা জিজ্ঞাসা করিতেছ কেন ?”
পদ্মাবতী —“ঠাকুর! আপনি অনেকক্ষণ পূৰ্ব্বেই তে৷ স্নান করিয়া ফিরিয়া আসিয়াছিলেন । পাদপূরক ছত্র লিখিয়া, অহারান্তে এই তো আপনি সঙ্গীতটি রাজাকে শুনাইতে গেলেন । সে বেশ কোন ইন্দ্রজাল-শক্তি-প্রভাবে পরিবর্তিত হইল, কিছুই তো বুঝিতে পারিতেছি না!”
জয়দেব ব্যাকুলভাবে উত্তর দিলেন,—“কি – কি বলিতেছ তুমি ! আমি স্নান করিয়া আসিয়া, সঙ্গীতের পাদপূরক পংক্তি লিথিয়া রাখিয়ছি! তুমি সত্য বলিতেছ?”
পদ্মাবতী ।–“দাসী সত্য ভিন্ন মিথ্যা বলিতে শিখে নাই।” “দেখি-- দেখি—আমি কেমন লিথিয়া গিয়াছি ?”— উন্মাদের স্তায় ছুটিতে ছুটিতে জয়দেব গৃহমধ্যে প্রবেশ করিলেন। গৃহমধ্যে প্রবেশ করিয়া প্রথমেই পুথিখানিকে টানিয়া বাহির করিলেন । পুথিখানিকে বাহির করিতেই সঙ্গীতের পৃষ্ঠার প্রতি তাহার দৃষ্টি পড়িল ।
“এ্যা—এ্য।--সত্যই তো ! এ তো আমারই হস্তাক্ষর ! পদ্মাবতী ! বল—বল—স্বরূপ বল! কে এ অক্ষর লিখিয়া গেল !" জয়দেব পুনঃপুনঃ একই কথা জিজ্ঞাসা করিতে লাগিলেন।
পদ্মাবতী বাষ্পগদগদ কণ্ঠে উত্তর দিলেন,--“দেব ! আপনিই লিখিয়া গিয়াছেন। যথানির্দিষ্ট সময়ে আপনি যখন স্বান করিয়া ফিরিয়া আসেন, আসিয়াই বলেন,-পদ্মাবতী ! যাইবার সময় সঙ্গীতের পাদপূরণ চিন্তায় মন বড়ই উদ্বিগ্ন ছিল, তাই তোমার সহিত ভাল করিয়া কথা কহিয়া যাইতে পারি নাই। কিন্তু

